
Nd. 32. Breytingartillögur [11. mál]
við frv. til l. um framlenging á gildi III. kafla laga nr. 100/1948, um dýrtíðarráð-
stafanir vegna atvinnuveganna.

Frá Bergi Sigurbjörnssyni og Gils Guðmundssyni.

1. Í stað 1.-3. gr. komi 5 nýjar greinar (verða 1.-5. gr.) í kafla (verður I.
kafli) með fyrirsögninni: Um söluskatt, svo hljóðandi;
a. (1. gr.) Af tollverði innfluttrar vöru, að viðbættum innflutningsgjöldum, skal
greiða 7% söluskatt með þeim undanþágum, sem um getur í lögum þessum.

b. (2. gr.) Skatt þennan skulu innheimtumenn ríkissjóðs (sýslumenn, bæjar-
fógetar og lögreglustjórar, í Reykjavík tollstjóri) innheimta um leið og
varan er tollafgreidd, og nýtur skatturinn sömu lögverndar og aðflutnings-
gjöld.

c. (3. gr.) Undanþegnar söluskatti eru eftirtaldar vörur:
Fiskumbúðir, veiðarfæri, önnur en sporttæki, kol, salt, hráolía, brennslu-

olía, smurningsolía, flugvélabenzín, flugvélar og varahlutir til þeirra, skip
og bátar, varahlutir og búnaður til þeirra, landbúnaðarvélar. aðrar en [eppar,
og varahlutir til þeirra, kornvörur til manneldis, nema fluttar séu inn i
smáumbúðum. sykur, kaffi, tilbúinn áburður, bækur, nótur og nótnapappír,
dagblöð og vikublöð.

d. (4. gr.) Verð á vörum og þjónustu, sem falla undan söluskatti við gildistöku
þessara laga, er skylt að lækka sem söluskatti nemur.

e. (5. gr.) Um viðurlög fyrir brot gegn þessum kafla laganna fer samkvæmt
lögum nr. 63 31. des. 1937, um tollheimtu og tolleftirlit.

2. A eftir 3. gr. koma 20 nýjar greinar (verða 6.-25. gr.) í kafla (verður II. kafli)
með fyrirsögninni: Um verðlag, verðlagseftirlit og verðlagsdóm, svo hljóðandi:
a. (6. gr.) Ríkisstjórnin skipar verðlagsnefnd á þann hátt, sem fyrir er mælt
í 7. gr. í lögum þessum.

b. (7. gr.) Verðlagsnefnd skal skipuð þrem mönnum. Tveir menn skulu skip-
aðir samkvæmt tilnefningu stjórnar Alþýðusambands Íslands, en einn til-
nefnir ríkisstjórnin, og er hann formaður nefndarinnar. Skulu þeir allir
hafa þekkingu á verðlagsmálum. Jafnframt skulu skipaðir þrir menn til
vara á sama hátt.

c. (8. gr.) Verðlagsnefnd skal hafa eftirlit með öllu verðlagi, og hefur hún
bæði vald og skyldu til að ákveða hámarksverð eða hámarksálagningu á
allar innfluttar vörur og innlendar iðnaðarvörur, en getur auk þess ákveðið
verðlag á hvers konar vörum og verðmætum og kostnaðarliðum, er máli
skipta fyrir verðlag í landinu. Akvæði þessarar greinar taka þó ekki til
vörutegunda, sem verðlagðar eru samkvæmt sérstökum lögum, né til vöru,
sem seld er úr landi, eða launa fyrir verk, sem ákveðin hafa verið með
samningum stéttarfélaga.

d. (9. gr.) Ríkisstjórnin skipar verðlagsstjóra samkvæmt tillögu verðlags-
nefndar. Verðlagsstjóri gerir tillögur til nefndarinnar um verðlagsákvæði
og hefur á hendi framkvæmd þeirra og eftirlit með því. að þeim sé hlýtt.
Hann hefur einnig á hendi allan daglegan rekstur í sambandi við verð-
lagseftirlitið. Rísi ágreiningur um skilning á verðlagsákvæðum, sker verð-
lagsnefnd úr.
Verðlagsnefnd er ekki ályktunarfær um verðlagsmál, nema hún sé full-

skipuð, og ræður þá afl atkvæða.
Verðlag má ekki ákveða fyrr en fulltrúum þeirra aðila, er verðlags-

ákvæði ná til, hefur verið gefinn kostur. á að leggja sitt sjónarmið fyrir
verðlagsstjóra eða ræða við verðlagsnefnd, ef þeir óska.



e. (10. gr.) Þeir, sem með verðlagseftirlitið fara samkv. lögum þessum, geta
krafið hvern sem er allra þeirra upplýsinga, skýrslna og gagna, er þeir
telja nauðsynleg í starfi sínu.

f. (11. gr.) Sala á vörum milli heildverzlana og smásöluverzlana innbyrðis
(keðjuverzlun) er bönnuð, nema slík verzlun sé gerð án álagningar eða
heildarálagning vörunnar sé innan þeirra takmarka í heildsölu og smásölu,
sem heimiluð er. Bannað er að halda vörum úr umferð í því skyni að fá
hærri verzlunarhagnað af þeim síðar.

g. (12. gr.) Allar verðlagsákvarðanir, sem samþykktar eru af verðlagsnefnd,
skulu birtar af verðlagsstjóra þegar í stað og ganga í gildi jafnskjótt og gilda
þar til öðruvísi er ákveðið. Ákvarðanirnar skulu birtar á þann hátt, að þær
verði kunnar almenningi á því verðlagssvæði, er þær ná til.

h. (13. gr.) Verðlagsnefnd, verðlagsstjóra, starfsmönnum eða öðrum, sem af-
skipti hafa um framkvæmd þessara laga, er bannað, að viðlagðri ábyrgð
eftir ákvæðum almennra hegningarlaga um opinbera starfsmenn, að skýra
óviðkomandi mönnum frá þeim atriðum, er þeir verða áskynja um af
skýrslum þeim, sem um getur í 10. gr., að því leyti sem þau varða einstaka
menn eða einstök fyrirtæki.

i. (14. gr.) Kostnaður við framkvæmd verðlagseftirlitsins greiðist úr ríkis-
sjóði.

j. (15. gr.) Í kaupstöðum landsins skal sérstakur dómstóll, er nefnist verð-
lagsdómur, rannsaka og dæma mál út af brotum á lögum þessum.

k. (16. gr.) Í verðlagsdómi eiga sæti tveir menn: hlutaðeigandi héraðsdómari,
sem er formaður dómsins, og einn meðdómari. sem er skipaður af dóms-
málaráðherra eftir tilnefningu verðlagsnefndar. Í Reykjavík er sakadómari
formaður verðlagsdómsins. Meðdómendur skulu skipaðir til eins árs. Vara-
menn skulu skipaðir á sama hátt og aðalmenn.

1. (17. gr.) Dómsmálaráðuneytið tilkynnir verðlagsnefnd, hvenær hún skuli
hafa tilnefnt meðdómendur í verðlagsdóm.

m. (18. gr.) Almenn skilyrði til meðdómarastarfa eru þessi:
1. Nægileg andleg og líkamleg heilbrigði.
2. Óflekkað mannorð.
3. Lögræði og fjárforræði.
4. Aldur frá 25-70 ára.

Um skilyrði meðdómenda til þátttöku í meðferð einstaks máls fer sam-
kvæmt ákvæðum laga um meðferð einkamála í héraði, eftir því sem við
getur átt.

Um vanhæfni meðdómara dæmir héraðsdómari, en skjóta má úrskurði
hans til hæstaréttar eftir reglunum um kæru.

n. (19. gr.) Málsmeðferð fyrir verðlagsdómi fer að hætti opinberra mála.
o. (20. gr.) Dómþing verðlagsdóms skulu vera opinber, nema dómur ákveði
annað.

p. (21. gr.) Ef ágreiningur verður milli dómara, sker atkvæði formanns úr.
Formaður gefur út dómsgerðir verðlagsdóms í nafni dómsins og með

innsigli hans undir, og skulu dómarnir birtir.
q. (22. gr.) Meðdómendur í verðlagsdómi skulu taka sama kaup fyrir starfa
sinn og meðdómendur í sjódómi.

r. (23. gr.) Áfrýjun mála til hæstaréttar frá verðlagsdómi fer að hætti áfrýj-
unar opinberra mála.

s. (24. gr.) Hver sá, er vanrækir að láta verðlagsnefnd, verðlagsstjóra eða
embættis- og starfsmönnum þeim, sem þessir aðilar til þess setja, í té skýrsl-
ur þær, er honum er skylt að gefa samkvæmt ákvæðum laga þessara, skal
sæta 30-300 króna dagsektum.



Sá, sem gefur sömu aðilum rangar skýrslur vísvitandi eða vegna víta-
verðs gáleysis, sæti refsingu samkvæmt XV. kafla almennra hegningarlaga,
nr. 19 frá 1940.

Brot gegn öðrum ákvæðum þessa kafla laganna, reglum eða samþykkt-
um settum samkvæmt honum, varða sektum allt að 300 þús. kr. Ef miklar
sakir eru eða afbrot er ítrekað, má svipta sökunaut með dómi rétti til
verzlunar eða atvinnurekstrar um stundarsakir eða fyrir fullt og allt. Upp-
taka eigna samkvæmt 69. gr. almennra hegningarlaga skal heimil vera.

t. (25. gr.) Með lögum þessum falla úr gildi lög nr. 100 frá 29. des. 1948, lög
nr. 35 frá 27. apríl 1950, svo og önnur lagaákvæði, sem brjóta í bága við
lög þessi. Einnig fellur niður umboð verðgæzlustjóra, starfsmanna hans i
verðgæzlunni og trúnaðarmanna, þó ekki fyrr en verðlagsnefnd hefur tekið
til starfa og verðlagsstjóri verið skipaður.

3. Fyrirsögn frumvarpsins orðist þannig: Frumvarp til laga um dýrtíðarráð-
stafanir og lækkun verðlags.


